
Inatsisartut Suleriaasianni § 36, imm. 1 naapertorlugu Inatsisartunut ilaasortaq
allakkatigut 15. juli 2009-meersutigut apeqqutinik imaattunik saqqummiussaqarpoq:

1.Inuit angerlarsimaffeqanngitsut, illumik iserfissaganngitsut ganoq
eqqgarsaatersuutigineqarpat?

2.Angerlarsimaffeqanngitsutut nalunaarsorneqarsimasut tunngavigalugit
atugaannik pisariaqartitaanillu misissuigivinegarnissaanut
pilersaarutegartoqarnerluni?

3.Qanoq ajornartorsiut qaangerniarlugu pilersaarutegartogarpa?
Apeqqut 1 aamma 3 ataatsimut akineqassapput, taakku imminnut atassuteqgartutut
nalilerneqarmata.

1 aamma 3 pillugit:

Innuttaasunut inissaganngitsunut pisortanit ikiorsiissutinik inissamillu
tunniussinissag kommunit suliassaraat, taamaakkaluartoq tamatumunnga
tunngasut pillugit paasissutissat annertusarnegarnissaat pissutsinillu
nukittorsaanissaq Naalakkersuisut soorunami kissaatigaat.

Naalakkersuisut kommuninut allakkiorlutik aallartereerput, taakkunatigut
innuttaasut ineqanngitsut ajornartorsiutigineqarnerat Naalakkersuisunit
eqqumaffigeqquneqgassalluni kiisalu suliassaqarfimmi kommunit gitiusumillu
allaffeqarfiup akornanni sulegatigiinnerup annertusarneqarnissaannut
kaammattuutigineqassalluni.

Pisortanit ikiorsiissutit pillugit Inatsisartut peqqussutaanni nr. 15-imi, 20. november
2006-imeersumi § 3 naapertorlugu innuttaasut kikkulluunniit Kalaallit Nunaanniittut

tassanngaannartumik pisariagalersitsigunik pisortanit ikiorsernegarnissaminnut
pisinnaatitaapput, taakku namminneq ilaquttaminnillu inuuniarnikkut pisariagartunik
namminneq pissarsisinnaatinnagit. Tassanngaannartumik pisariagartitsilerneq ima
paasinegassaaq pisoq siumut naatsorsuutigineqareersimasinnaanani aammalu
pineqartut ima atugaqarlutik ilaqutariit ikiorneqanngikkunik perlersinnaasut aamma/
imaluunniit inissaarussinnaasut imaluunniit allatut pisariagartitsileriataarsinnaasut.

Taamaalilluni isumaginninnermut inatsimmi atuuttumi inissaqanngikkallartunut
tapiissutegarnissaq pillugu aalajangersagagarpog.

Pisortanit ikiorsiissutit pillugit Inatsisartut peqqussutaanni § 4 naapertorlugu
innuttaasoq pilersornissamut aammalu aningaasartuutinut aalajangersimasunut
aammalu pisuni immikkut ittuni pisortanit ikiorsiissutinik pissarsissaguni
aalajangersimasumik najugagartuussaaq aammalu Kalaallit Nunaanni innuttaasut
allattorsimaffianni nalunaarsorneqarsimasalluni. Aalajangersimasumik
najugaqarfigisaq ima paasinegassaaq tamanna tassaasoq sumiiffik innuttaasup
sulinngiffegarnermini, sulinerminut atatillugu angalanermini, napparsimanermini
assigisaaniluunniit aammalu pisattaminik gimatsivimmini siniffigisartagaa.

§ 4-p ataani aalajangersakkat eqgarsaatigalugit angerlarsimaffeqanngitsut
kommunini innuttaasut nalunaarsorsimaffianni inissarsiortutut
nalunaarsorneqarajupput.

Allakkiami Naalakkersuisunit kommuninut piaartumik nassiunneqartussami
pissutsit siuliani allassimasut kiisalu kommunit innuttaasunut ineqanngitsunut
angerlarsimaffeqanngitsullu akisussaaffeqarnerat eqqumaffigeqquneqgassapput.

Innuttaasut inuiaqatigiinni aagqgissugaaneq pissutigalugu kiisalu tarnikkut inuttullu
inuuniarnermi atugarisanik pissutegartumik ineganngitsut immikkoortinneqarnissaat
pingaarutegarmat Naalakkersuisut ogaatigissavaattaaq. Pineqartut taakku marluk
amerlaqatigiingajattut nalunaarusiap Isumaginninnermut Naalakkersuisogarfimmit
2008-mi suliarinegartup takutippaa. Taakkuli ajornartorsiutit nalaataat
assigiinngitsorujussuusarput.

Siunissami ilaatigut annertunerusumik misissuinissamut, iliuusegarnissamut
pilersaarusiornissamut assigisaannilluunniit iliuuseqarnissamut pissutsit tamakku
aalajangiisuussapput.

Suliniuteqarfissat pinegartumut attuumassuteqartut:

Inuiaqatigiinni ineqarnikkut pissutsinik pitsanngorsaanissaq aammalu inissaaleqisut
angerlarsimaffeqanngitsullu atugaat suliniuteqarfigineqarnissaat siunertaralugu
ilaatigut inissianik nalinginnaasunik amerlanerusunik pilersitsinikkut ineqarnermut
aningaasanik amerlanerusunik ukiuni aggersuni Naalakkersuisut
aningaasaliissuteqarniarput.

Aammattaaq suliffissat amerlisarniarlugit — pingaartumillu suliffiit assigiinngitsut
amerlanerusut pilersinniarlugit suliniuteqgarneq Naalakkersuisut nukittorsarniarpaat,
taamaalilluta assersuutigalugu siusinaartumik pensionisiallit
gajassuunnegartariaqarluni suliffinnik imaluunniit piffissat nikittaallugit suliffinnik
neqeroorfigineqarsinnaaqqullugit. Tamatumunnga atatillugu
piginnaanngorsaqginnissamik allamillu ilinniagagarnissamik
neqeroorutigineqartartut atuuttut nukittorsarnegarnissaat pisariagarpoq.

Angerlarsimaffeqanngitsut ikilisarniarlugit suliniutinik ineriartortitsinermut
pilersaarusiornermullu atatillugu suliniuteqarfissat siuliani allassimasut qitiutillugit
aallunneqartariaqartut Naalakkersuisut ilisimaaraat.

Najukkani suliffissarsiuussisarfiit aqqutigalugit kommunit annertunerusumik
suliniutegarnerat angerlarsimaffeqanngitsut sulileqginnissamut
piareersarneqartarnerannut pitsanngoriaataasimasoq Naalakkersuisut
isumaqarput, tassami aalajangersimasumik suliffeqarniaraanni innuttaasut
ataasiakkaat namminneq inegarnissaminnut aalajaatsumik inuuneqalernissaat
pisariagarajummat.

2 pillugu:

Akileraartarnermut atugarissaarnermullu ataatsimiititaliarsuarmik pilersitsiniarlutik
Naalakkersuisut maanna suliniuteqarput, taanna ilaatigut inuuniarnikkut
ineqarnikkullu tapiissuteqariaatsinik taakkulu imminnut ataqatigiinnerannik
misissuinermik ingerlatsissalluni. Taamatut suliniuteqarneq innuttaasunut
taaneqartunut iluaqutaasinnaavoq.

Aammattaaq annikinnerpaaffissat aammalu inuuniarnikkut nikingassutsit pillugit
suliniut Isumaginninnermut Naalakkersuisogarfimmi aallartinnegarpoq. Suliniummi
tamatumani siunertarinegarpoq inuiaqatigiinni kalaallini piitsuunerup
naligiinnginnerullu ganoq annertutiginerata ersarissarneqarnissaa,
pinaveersimatinnegarnissaa naggataatigullu annikillisarneqarnissaa.
Piitsuussutsimut pissutaasut arlallit qulaajarneqarnissaat suliniummi anguniakkat
aamma ilarissavaat.

Kommunip angerlarsimaffeganngitsunut unnuisitsisarfiani
angerlarsimaffeqanngitsunut unnuiffissanik ukiuni arlalinni Sermersuup Kommunia
neqerooruteqgartarpoq. Pisuni arlalinni inissat tamarmik atorneqartarput,
taamaattumillu Nuummi pisariaqartitsisogartoq inerniliunneqartariagarpoq.
Negeroorutip tamatuma siunissami annertusarneqarnissaa aaqgiissutaasinnaavoq
periuserlu tamanna kommuninut allanut ingerlateqqillugu. Innuttaasunut
angerlarsimaffeganngitsunut unnuiffissanik siunissami kommunit ganoq
pilersitsisinnaanerat pillugu Isumaginninnermut Naalakkersuisogarfiup KANUKOKA
ogalogatiginiarpaa.

Angerlarsimaffeqanngitsut pillugit nalunaarusiamik suliarinnegqqullugu
llaqutariinnermut Peqgqissutsimullu Naalakkersuisogarfiusimasoq 2008-mi
llaqutariinnermut ataatsimiitsitaliamit piumaffiginegarpoqg.
Angerlarsimaffeqanngitsut taakkulu ganogq amerlatiginersut nalunaarusiami

nassuiaatigineqarpoq. Nalunaarusiarli malunnarpoq suliap naqgga tikillugu
misissornissaanut immikkut sulisunik aningaasanillu atuiffiusimanngittoq.

Naalakkersuisoogatigiinnermut isumaqatigiissummi sukumiisumik
misissuisogarnissaanik Naalakkersuisut neriorsuuteqarput, tamatumalu
piviusunngortinnegarnissaa Naalakkersuisut soorunami suliniutiginiarpaat.
Tamatumunngali pegatigitillugu isumaqgarpugut marlogiusamik
suliaqassanngitsugut. Taamaattumik ataatsimiititaliarsuup suliniutaasa
piitsuussutsimillu misissuinerup inerneri utaqgimaarniarpagut, taakkulu
aallaavigalugit angerlarsimaffeqanngitsut inissaaleqisullu pillugit ajornartorsiutit
naqqa tikillugu misissorneqarnissaat siunertaralugu suliakkiummik suliagarniarluta.
Iternga tikillugu misissuisoqassappat suliamut immikkut ittumik
aningaasaliissutissanik immikkoortitsisogassasoq naliliivugut.

Ikinngutinnersumik inuulluaqqusillunga

Agathe Fontain (IA)
Isumaginninnermut Naalakkersuisuugallartoq

